
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Быһаарыы сурук. 
 

Үөрэх биридимиэтин сыала - соруга. 

Начаалынай оскуолаҕа төрөөбүт тылы үөрэтии биридимиэтэ атын үөрэх биридимиэттэрин ортотугар үөрэнээччи тылын-өһүн уонна өйүн -

санаатын сайыннарар. Үөрэх дэгиттэр дьайыыларын иҥэрэр кыаҕынан бас - көс балаһыанньаны ылар биридимиэт буолар. 

Оҕо начаалынай оскуолаҕа үөрэнэр сааһыгар билиитэ - көрүүтэ балысханнык кэҥиир, тылы - өһө уонна өйө — санаата имигэстик сайдар. 

Иэйиитэ уонна саныыр санаата судургутук олохсуйар буолан төрөөбүт тылы бу кэмҥэ кичэйэн үөрэтии—норуот тыла чөл туруктаах буоларын 

туһугар кэнчээри ыччакка улуу нэһилиэстибэни тириэрдэргэ олус суолталаах. Этиллибиккэ олоҕуран, төрөөбүт тылы начаалынай уопсай 

үөрэхтээһин таһымыгар үөрэтии сыалын үс хайысхаҕа араарыахха сөп. 

1)   үөрэнээччигэ төрөөбүт тыл туһунан билиини аан дойду туһунан научнай билии быстыспат сорҕотун быһыытынан иҥэрии, тыл үөрэҕин сүрүн 

хайысхаларын кытта; 

2)   билиһиннэрии, онно олоҕуран, оҕо билэр - көрөр, толкуйдуур кыаҕын сайыннарыы; үөрэнээччи дьонун - сэргэтин кытта төрөөбүт тылынан 

бодоруһар үөрүйэҕин, саҥа култуурата киһи уопсай култууратын быстыспат сорҕото буоларын туһунан өйдөбүлгэ тирэҕирэн, саҥа тыл араас 

көрүҥэр үөрэтэн салгыы сайыннарыы; 

3)   үөрэнээччигэ төрөөбүт тыл норуот ытык өйдөбүллэрин биирдэстэрэ буоларын быһыытынан ураты харыстабыллаах сыһыаны иҥэрии, хас 

биирдии киһи ийэ тылын сайыннарар иэстээҕин өйдөтүү; 

Төрөөбүт тылы начаалынай оскуолаҕа үөрэтии сыала маннык сүрүн соруктары быһаардахха ситиһиллэр; 

 дьону - сэргэни кытта бодоруһар саҥа сүрүн көрүҥнэрин үөрэнээччигэ үөрэх дэгиттэр дьайыыларын иҥэриини кытта бииргэ алтыһыннаран 

үөрэтии;  

 тыл - бодоруһуу сүрүн ньымата диэн тутаах өйдөбүлгэ тирэҕирэн, үөрэнээччи кэпсэтэр уонна санаатын толору этэр (тыл этэр), суруйар 

үөрүйэҕин сааһыгар сөп түбэһиннэрэн сайыннарыы; 

 тыл үөрэҕин сүрүн салааларын (лексика, фонетика, морфология, синтаксис, тиэкис) туһунан уопсай өйдөбүлү иҥэриигэ тирэҕирэн, 

үөрэнээччи толкуйдуур дьоҕурун сайыннарыы, сааһыгар сөп түбэһиннэрэн, өй үлэтин дьайыыларыгар үөрэтии; 

 төрөөбүт тылы билии, харыстааһын, сайыннарыы сүрүн ньымаларыгар үөрэтии. 

Төрөөбүт тылга тирэҕирэн, нуучча тылын үөрэтии. Саха оскуолатыгар нуучча тылын үөрэнээччи төрөөбүт тылга ылбыт билиитигэр, 

иҥэриммит үөрүйэҕэр уонна сатабылыгар тирэҕирэн үөрэтии - билигин олохсуйбут өйдөбүл, бастыҥ учууталлар үгэскэ кубулуйбут үөрэтэр 

ньымалара. Онно тирэҕирэн, ФГҮӨС үөрэнэргэ үөрэтэр сүрүн хайысхатыгар уонна ирдэбилигэр олоҕуран, төрөөбүт тылга тирэҕирэн нуучча 

тылын үөрэтиини саҥа таһымҥа таһаарыы саҕаланара наада. 

Төрөөбүт тылы начальнай оскуолаҕа үөрэтии үөрэнээччи нуучча тылын кэбэҕэстик ылынарын хааччыйар, нуучча тылыгар тыл үгүс уопсай 

хайысхаларын хос эбэтэр уруттаан үөрэтэри лаппа аҕыйатан, учуутал үөрэх чааһын оҕо нууччалыы саҥатын сайыннарыыга аныыр усулуобуйатын 

үөскэтиэхтээх. Онон саха оскуолатыгар нуучча тылын үөрэтии хаачыстыбатын тупсарыыга усулуобуйа үөскэтии - төрөөбүт тылы үөрэтии хос 

сыала - соруга. 

 

Үөрэх былааныгар үөрэх биридимиэтин миэстэтэ. 



Саха тылын үөрэтии чааһа начальнай уопсай үөрэхтээһини сүрүннүүр бырагыраамаҕа бэриллэр төрөөбүт тылынан үөрэнэр кылаастарга 

аналлаах базиснай үөрэх былаанын 3 (үһүс) барыйааныгар тирэҕирэн быһаарыллар. Үөрэх тэрилтэтэ бэйэтин үөрэҕин бырагырамматын, 

былаанын оҥосторугар онно баар булгуччулаах чааска киирбит биридимиэтигэр чаастарын тутуһара ирдэнэр. Онно эбии үөрэх былаанын талар 

чааһыттан бэйэтэ көрөн, ханнык баҕарар биридимиэккэ чаас эбэрэ эбэтэр атын биридимиэтин эбии үөрэтэрэ көҥүл. 

Ити ыйыллар базиснай үөрэх былааныгар нуучча уонна төрөөбүт тылы үөрэтии чаастарын ахсаана тэҥнэнэн, ордук государственнай 

статустаах төрөөбүт тыл үрдүк таһымҥа үөрэтиллэригэр усулуобуйа тэриллибитэ көстөр. Ону сэргэ төрөөбүт тылы үөрэтии нуучча тылын 

үөрэтиигэ тирэх буоларын ситиһэр туһуттан үөрэх матырыйаалын аттарарга табыгастаах усулуобуйа үөскүүр. 

Үөрэх федеральнай базиснай былаанын үһүс барыйааныгар олоҕуран, саха оскуолатын начаальнай кылаастарыгар (1-4 кылаастарга) 

төрөөбүт тылы уонна литературнай ааҕыыны үөрэтиигэ барыта холбоон нэдиэлэҕэ 21 чаас бэриллэр: 1 кылааска -5, 2 кылааска -5, 3 кылааска - 6, 4 

кылааска - 5. Бу чаастартан төрөөбүт тылы үөрэтиигэ 1 кылааска – З чаас, 2 кылааска - 3 ч, 3 кылааска -3, 4 кылааска - 3 чаас бэриллэр. 

Ытык өйдөбүллэри үөрэх биридимиэтин ис хоһоонугар киллэрии. 

Начальнай кылааска саха тылын үөрэтии оҕоҕо ытык өйдөбүллэри иҥэриигэ улахан суолталаах. Киһи - аймах үйэлэртэн үйэлэргэ өрө тутан 

илдьэ кэлбит ытык өйдөбүллэрэ төрөөбүт тыл эгэлгэтигэр, кэрэтигэр сөҥөллөр. Ол курдук үөрэтии ис хоһоонугар тыл үөрэҕин сүрүн 

хайысхаларын сэргэ уруок, кэпсэтии (бодоруһуу) тиэмэтин, үөрэтии матырыйаалын быһыытынан төрөөбүт дойду, ийэ дойду, төрөөбүт тыл, 

айылҕа, үлэ, төрүт дьарык, ыал, дьиэ кэргэн, айымньы уонна кэрэ эйгэтэ, көҥүл, кырдьык, үтүө санаа, киһи аймах, аан дойду омуктарын тылларын 

уонна култууратын эгэлгэтин курдук ытык өйдөбүллэр киириэхтэрэ. 

Үөрэх биридимиэтин үөрэтии түмүгэ. 

Ытык өйдөбүллэри ыҥырыы түмүгэ. 

Саха тылын оскуолаҕа үөрэтии кэмигэр оҕо маннык ытык өйдөбүллэри иҥэриннэҕинэ, төрөөбүт тыла сайдарыгар бэриниилээх, 

эппиэтинэстээх буоларыгар, бэйэтин кыаҕын толору туһанарыгар иҥэриэххэ сөп. Төрөөбүт тыл — омугу сомоҕолуур тыл буоларын өйдүүр. 

Төрөөбүт тыл төрүт айылгыта, үйэлээх үгэһэ, этигэн кэрэтэ норуот тылынан уус - уран айымньытыгар уонна уус - уран литератураҕа 

сөҥмүтүн билэр. 

Төрөөбүт тылын сайыннарар, кэлэр көлүөнэҕэ тириэрдэр ытык иэстээҕин, ийэ тыл үйэлэргэ чөл туруктаах буоларыгар тус оруоллааҕын 

өйдүүр. 

Төрөөбүт тыл иитиллэр, үөрэнэр, айар - сайдар тыл буоларын итэҕэйэр. 

Төрөөбүт тыл элбэх омук алтыһан бииргэ олорор кэмигэр, икки (элбэх) тылланыы усулуобуйатыгар хас биирдии киһиттэн харыстабыллаах 

сыһыаны эрэйэрин өйдүүр. 

 

Үөрэх сатабылларын сайыннарыы түмүгэ 

Бэйэни салайынар - дьаһанар сатабыл. 

Тылын сайыннарар сыалы - соругу таба туруорунар, сатаан былаанныыр, туох ханнык түмүккэ кэлиэхтээҕин быһа холоон билэр. Тугу 

билэрин - билбэтин, тугу ситэри үөрэтиэхтээҕин арааран өйдүүр. Сылга бииртэн итэҕэһэ суох төрөөбүт тылга аналлаах бырайыактарга кыттан (тус 

бырайыага, коллективнай бырайыак) үлэлиир. 



"Тылы сэрэйэр" дьоҕуру сайыннарыы. Бэйэтин сааһыгар сөп түбэһэр тиэкискэ үөрэппит матырыйаалын сүнньүнэн тыл литературнай 

нуормата саҥарар эбэтэр суруйар киһи тылыгар төһө сөпкө эбэтэр сыыһа туттулларын тута "сэрэйэн" билэр, итэҕэһин, алҕаһын быһаарар, 

көннөрөр, бэйэтин тылыгар - өһүгэр тыл нуорматын ирдэбилин тутуһарга дьулуһар. 

Бэйэ саҥатын сайыннарар баҕаны үөскэтии. Төрөөбүт тылын барҕа баайын сыаналыыр, тыл кэрэтигэр умсугуйар, этигэн тыл күүһүн, 

кыаҕын толору туһанарга, тылын — өһүн бэйэтэ сатаан чочуйан, тупсаран, санаатын сиһилии этэргэ, кэпсииргэ дьулуһар. 

Хонтуруолланыы. Бэйэ саҥатын өрүү кэтэнэр, көрүнэр, алҕаһа суох саҥарарга, санаатын ыпсаран, хомоҕойдук этэргэ кыһаллар. 

Билэр - көрөр сатабыл. Үөрэнэр сатабыл. 

Үлэ сыалын - соругун таба туруоруу. Төрөөбүт тылын үөрэтэригэр сыал - сорук туруорунан көдьүүстээхтик үлэлиир. 

Билиини - көрүүнү кэҥэтэр араас матырыйаалы туһаныы. Сахалыы үөрэх, наука литературатыттан (тылдьыттартан, ыйынньыктартан, 

энциклопедаялартан, араас кинигэттэн) туһааннаах информацияны, билиини дөбөҥнүк булар, бэлиэтэнэр, түмэр, ситимниир араас ньыманы 

табыгастаахтык туһанар. Сахалыы тахсар аналлаах Өрөспүүбүлүкэ, улуус, оскуола хаһыаттарын, сурунаалларын ("Кэскил", "Чуораанчык" о д.а.) 

тиһигин быспакка ааҕар, араадьыйанан, тэлэбиисэринэн сахалыы биэриилэри сэргээн истэр - көрөр, үөрэтэр, чинчийэр, айар үлэтигэр 

көдьүүстээхтик туһанар. Сахалыы үөрэҕи сайыннарар интириниэт - сайтартан бэйэтин сааһыгар сөптөөх - туһалаах информацияны булан сатаан 

наардаан туһанар; тиэкиһи сахалыы шрибинэн бэйэтэ бэчээттиир; интириниэт нөҥүө сахалыы ыытыллар араас тэрээһиҥҥэ төрөөбүт тыл 

литературнай нуорматын тутуһан, көхтөөхтүк кыттар. 

Билиини сааһылааһын (структирование знаний). Саҥа билии ыларга баар билиитигэр тирэҕирэр. Атын биридимиэттэргэ ылбыт билиитин 

сатаан ситимниир (интеграция знаний). 

Тобулук өйү сайыннарар үөрүйэхтэр. Төрөөбүт тыл оскуолаҕа оҕону сайыннарар үөрэх тутаах салааларыттан (биридимиэттэриттэн) 

биирдэстэрэ. Онон үөрэнээччи саха тылын үөрэтэр кэмигэр үөрэнэргэ төрүт буолар өй үлэтин сүрүн үөрүйэхтэрин баһылыыр. 

Саха тылын лингвистическэй матырыйаалыгар тирэҕирэн, өй үлэтин араас дьайыыларын кэбэҕэстик толорор: тэҥнээһин (сравнение), 

ырытыы (анализ), холбооһун (синтез), түмүктээһин (обобщение), ханыылатан сааһылааһын, майгыннатыы (аналогия), сааһылаан ситимнээһин. 

Итини сэргэ араас тойоннуур ньыманы (индукция, дедукция) табыгастаахтык туһанан дьону итэҕэтэр, ылыннарар курдук санаатын сааһылаан этэр 

үөрүйэҕэ сайдар. 

Рефлексия. Сыалы - соругу ситиһэр ньымаларын уонна усулуобуйаларьш төһө сөпкө талбытын сыаналыыр, холонор. Үлэ түмүгүн дьон 

интэриэһин, болҕомтотун тардар кудук сахалыы кэпсииргэ дьулуһар. 

Бэлиэни - символы туһанар үөрүйэхтэр. Дордоон (буукуба), тыл, этии чилиэннэрин, тиэкис анал бэлиэлэрин сатаан туһанар. Анал 

бэлиэлэринэн тыл, этии, тиэкис моделын оҥорор. Бэриллибит модельга тирэҕирэн, тылы, этиини толкуйдуур, тиэкиһи айар. Этиини, тиэкиһи 

көннөрөргө анал корректорскай бэлиэлэри сатаан туһанар. Лингвистическэй билиини араас таблица, исхиэмэ, модель, диаграмма көмөтүнэн 

көрдөрөр. Таблицанан, исхиэмэнэн, моделынан, диаграмманан көрдөрүллүбүт лингвистическэй билиини өйдүүр уонна кэпсиир. 

Бодоруһар сатабыл. 

Бииргэ үлэлиир үөрүйэх. Дьону кытта бииргэ алтыһан үөрэнэр, үлэлиир араас ньыманы баһылыыр (пааранан, бөлөҕүнэн, хамаанданан, 

о.д.а). Саастыылаахтарын, улахан дьону кытта айымньылаах алтыһыыга кэбэҕэстик киирэр (продуктивное взаимодействие), биир сыаллаах – 

соруктаах дьонун кытта таһаарыылаахтык, көдьүүстээхтик үлэлиир үөрүйэхтэнэр (продуктивное сотрудничество). 



Кэпсиир үөрүйэх. Кэпсэтии уратыларын өйдүүр, табан кэпсэтэр киһитин убаастыыр, сэҥээрэр, санаатын болҕойон истэр, ылынар. 

Кэпсэтэригэр дьон болҕомтотун тардар, сэргэхситэр, сонурҕатар, көҕүлүүр сатабылы табан тутуһарга дьулуһар. Кэпсэтэр кэмҥэ бэйэ көрүүтүн, 

истибитин, аахпытын сиһилии кэпсиир. Дьон өйдөспөт, тыл тылларыгар киирсибэт буолар төрүөттэригэр сөптөөхтүк сыаналыыр, сатаан ырытар, 

өйдөһүү суолун тобуларга баҕалаах. 

Кэпсэтии сиэрин тутуһар, туттан - хаптан бодоруһуу ньымаларын тоҕоостоохтук туттар. 

Сахалыы дорооболоһор, билсиһэр, быраһаайдаһар, көрдөрөр, бырастыы гыннарар, буойар, төлөпүөнүнэн кэпсэтэр, о. д. а. үгэстэри 

иҥэриммит, күннээҕи олоҕор өрүү туттар. 

Тустаах биридимиэти үөрэтии түмүгэ. 

Саха тылын литературнай нуорматын тутуһар - дорҕоону, буукубаны, тыл сүһүөҕүн, саҥа чааһын, этии чилиэнин, судургу этиини булар, 

сахалыы таба суруйуу, сурук бэлиэлэрин быраабылатын тутуһар. 

Тиэкис өйдөбүлэ, бэлиэтин билэр (тиэмэтэ, сүрүн санаата, аата, эпиграф, тутула, этиилэрин ситимэ) 

Саныыр санаатын сааһылаан, дьоҥҥо өйдөнүмгүөтүк, тиийимтиэтик этэр, тиэкис тутулун туһунан суруйары сатыыр. 

Тиэкис тииптэрин сэһэргээһин, ойуулааһын, тойоннооһун диэн араарар. 

Монолог уонна диалог арааһын сатаан туһанар. 

Бэйэ саҥатын сатаан хонтуруолланар, тиэкиһин ис хоһоонун, тылын - өһүн сыаналыыр, алҕастарын булар, чочуйар тупсарар. 

Үөрэх биридимиэтин ис хоһооно. 

Начаалынай оскуолаҕа төрөөбүт тылы үөрэтии - уопсай үөрэхтээһин систиэмэтигэр саха тылын үөрэтэр биридимиэт быстыспат сорҕото, 

Филология диэн үөрэх уобалаһыгар төрүт буолар сүрүн куурус. Онон үөрэтии сыала - соруга, тутула, ис хоһооно уонна түмүк ирдэбилэ үрдүкү 

кылаастарга төрөөбүт тылы сэргэ атын филологическай биридимиэттэри үөрэтиини кытта алтыһыннаран ситимнээн торумнанар. 

Төрөөбүт тылы начаалынай оскуолаҕа үөрэтии маҥнайгы кылааска «Бодороһуу култуурата» диэн саҥа киирэр салааттан киирэр ол 

кэнниттэн «Грамотаҕа үөрэтии» диэн үгэс буолбут ааҕарга уонна суруйарга үөрэтэр салаа «Ааҕарга уонна суруйарга үөрэнэбит" саҥа аатынан 

үөрэтиллэр. Бу кэмҥэ үөрэх былааныгар төрөөбүт тыл уонна литература ааҕыыта чаастара бииргэ үөрэтиллэр. «Ааҕарга уонна суруйарга 

үөрэнэбит" салаа кэнниттэн биирдэ төрөөбүт тыл уонна литературнай ааҕыы биридимиэттэрэ тус туспа үөрэтиллэр. Ити кэнниттэн ыла 

начаалынай оскуолаҕа төрөөбүт тыл биридимиэтин сүрүн ис хоһоонун тиһиктээхтик үөрэтии саҕаланар. 

Төрөөбүт тылы начаалынай оскуолаҕа үөрэтии ис хоһоонун сүрүн хайысхалара үөрэтии түмүк ирдэбиллэрин уонна сыалын — соругун 

ситиһэргэ аналлаах тутаах научнай балаһыанньалартан таҥыллар. Ити ирдэбилгэ олоҕуран төрөөбүт тылы үөрэтии ис хоһоонугар маннык 

хайысхалар киирэллэр: 

1)   Бодоруһуу култуурата. 

2)   Саҥа көрүҥэ; истии, саҥарыы, ааҕыы, суруйуу. 

3)   Тыл үөрэҕин тутаах салааларын туһунан уопсай өйдөбүлэ: фонетика, лексика, морфология, синтаксис. 

4)   Сурук - бичик култуурата: таба суруйуу уонна сурук бэлиэтэ. 



5)   Ситимнээх саҥаны сайыннарыы. 

БОДОРУҺУУ КУЛТУУРАТА. 

Дьону кытта бодоруһуу араас көрүҥэ: кэпсэтии, сэһэргээһин, сүбэлэһии, сөпсөһүү. Тылы бодоруһуу сүрүн ньыматын быһыытынан арыйыы: 

бодоруһууга саҥа уонна туттуу - хаптыы суолтата - саҥарыы уонна истии култууратын, кэпсэтии сиэрин тутуһуу. 

Сана көрүҥэ: истии, ааҕыы, суруйуу 

Истии. Дьону кытта бодоруһууга истии култууратын тутуһуу. Кэпсэтии сыалын - соругун, дьон этэр санааларын, кэпсэтии ис хоһоонун өйдөөһүн. 

Сахалыы араас тиэкиһи истии, сүрүн ис хоһоонун өйдөөһүн. Истибиттэн туһалааҕы, суолталааҕы сурунуу, анал бэлиэлэри туһанан, ис хоһоонун, 

тутулун исхиэмэтин көрдөрүү. 

Ааҕыы. Сахалыы араас тиэкиһи сахалыы саҥа интонациятын, төрүт дорҕоон этиллиитин тутуһан, тэтимнээхтик ааҕыы. Тиэкиһи туох 

сыаллаах — соруктаах ааҕарын көрөн, ааҕыы араас көрүҥүн көрөн сатаан туһаныы. Ааҕыы кэмигэр тиэкис сүрүн санаатын өйдөөһүн, наадалаах, 

туһалаах информацияны араарыы. Аахпыт тиэкис сүрүн ис хоһоонугар тус сыанабылы сатаан этии. Тиэкистэн синонимы, сомоҕо домоҕу, түөлбэ 

тылы, ойуулуур - дьүһүннүүр ньыманы туттуу бастыҥ холобурун булуу, анаан болҕойуу, аахпыты кэпсииргэ туһаныы. Ааҕыллар тиэкистэн 

билбэт, өйдөөбөт саҥа тыллары тылдьытынан булуу. Ааптар санаатын, иэйиитин биэрэригэр тиэкис тутулун, этии арааһын хайдах туһаммытын 

быһаарыы. Ааҕыыга тиэкис интонациятын, туонун сүрүн санааҕа сөп түбэһиннэрэн таба таайыы. 

Саҥарыы. Кэпсэтии сиэрин, саҥарыы култууратын тутуһуу. Дьону кытта табан кэпсэтии. Кэпсэтиини тоҕоостоохтук көҕүлээһин, саҕалааһын, 

түмүктээһин. Саныыр санааны толору, сиһилии тириэрдэр инниттэн кэпсэтии сыалыгар - соругар, ис хоһоонугар сөп түбэһэр сахалыы тылы – өһү, 

ойуулуур - дьүһүннүүр ньымалары таба туһаныы. Этэр санааны сааһылаары эбэтэр тустаах өйдөбүлү истээччигэ тоһоҕолоон тиэрдээри 

тоҕоостоох миэстэгэ анал тохтобуллары сатаан туһаныы. Түгэниттэн көрөн, саҥарыы тэтимин сөпкө талыы. 

Суруйуу. Сурук - бичик култууратын тутуһуу. Тупсаҕай буочарынан ыраастык суруйуу. Тиэкиһи устуу, истэн суруйуу. Саныыр санааны 

суругунан сиһилии тиэрдии. Аахпыттан суруйуу. Дьиэ кэргэн, чугас доҕор, таптыыр дьарык, айылҕа, кыыллар тустарынан, ону таһынан аахпыт 

айымньы, хартыына, кинигэ ис хоһоонун, экскурсияҕа, быыстапкаҕа сырыыларын туһунан тэттик тиэкистэри өйүттэн суруйар. Суругунан үлэҕэ 

сомоҕо домоҕу, синоним тыллары, онтон да атын сахалыы ойуулуур - дьүһүннүүр ньымалары туттуу. Тиэкис тутулун, сахалыы таба суруйуу, 

сурук бэлиэлэрин тутуһуу. 

Тыл үөрэҕэ. 

Төрөөбүт тылбыт - саха тыла. Төрөөбүт тыл киһи олоҕор суолтата. 

Дорҕоон уонна таба суруйуу. Саҥа дорҕоонун өйдөбүлүн, сахалыы дорҕоон арааһын билии. Төрөөбүт тылын дорҕооннорун, ордук чуолаан 

сахалыы ураты дорҕооннору арааран истин, чуолкайдык, таба саҥарыы нуорматын тутуһуу. Саха тылыгар киирии тыллары үксүн сахатытан, 

аһаҕас дорҕооннор дьүөрэлэһиилэрин сокуонун тутуһан саҥарыы. Тылы дорҕоон састаабынан ырытыы. 

Лексика. Норуот тылын туһунан уопсай өйдөбүлү, төрүт уонна киирии тыл уратыларын билии. Литературнай тыл суолтатын билии, нуорматын 

тутуһуу. Тыл лексическэй суолтатын быһаарыы. Хомуур суолталаах, түөлбэ тыл, биир уонна элбэх суолталаах тыллар, көспүт суолталаах тыллар, 

омоним, антоним, синоним (харыс тыллар, сомоҕо тыллар, метафоралар) өйдөбүллэрин билии, тиэкистэн булуу, саҥарар саҥаҕа сөпкө туттуу. 

Быһаарыылаах тылдьыт арааһынан сатаан туһаныы, тыл суолтатын тылдьыттан булан быһаарыы. 

Графика. Сурук сайдыытын бэлиэтэ түгэннэрин билсии, киһи олоҕор суолтатын өйдөөһүн. Сахалыы сурук - бичик сайдыытын историятын 

билии. Дорҕоон буукубаларын билии, таба ааттааһын. Буукубалары суруллар ньымаларынан холбоон, ыраастык, тэтимнээхтик илиинэн суруйуу. 



Сурукка туттуллар атын бэлиэлэри, өйдөбүллэри (абзац, тылы көһөрүү бэлиэтэ, тыл икки арда (пробел)) сөпкө туттуу. Сахалыы алпаабыт 

бэрээдэгин билии. Араас тылдьытынан, ыйынньыгынан, каталогунан үлэлииргэ алпаабыты сөпкө туһаныы. Компьютерга сахалыы шрибинэн 

тиэкиһи бэчээттээһин. 

Морфология. Тыл састааба диэн өйдөбүлү, тыл уларыйар уонна үөскүүр ньыматын билии. Саҥа чааһьн туһунан уопсай өйдөбүлү билии. Саҥа 

чаастарын бөлөҕө: ааттар (аат тыл, даҕааһын аат, ахсаан аат, солбуйар аат), туохтуурдар (аат туохтуур, сыһыат туохтуур, тус туохтуур) сыһыат 

көмө саҥа чаастара. Тылы састаабынан ырытыы (тыл олоҕо, сыһыарыыта). Тыллары сүрүн бэлиэлэринэн (грамматическай халыыптарынан) 

бөлөхтөөһүн, ырытыы. Саҥарар саҥаҕа тыл литературнай нуорматын тутуһуу. 

 

Синтаксис. Этии уонна тыл ситимэ уратыларын, этии арааһын (сэһэн, ыйытыы, күүһүрдүү) билии. Тэнийбит уонна тэнийбэтэх этии, судургу 

уонна холбуу этии, сирэй саҥа, ойоҕос саҥа, диалог, туһулуу өйдөбүллэрин билии, этиигэ, тиэкискэ арааран булуу, бэйэ этиитин толкуйдааһын. 

Этиини таба интонациялаан ааҕыы, сурукка саҥа дэгэтин сурук бэлиэтинэн араарыы. Этии чилиэнинэн ырытыы. 

Сурук — бичик култуурата. 

Таба суруйуу. Таба суруйуу сурук - бичик култуурата буоларын өйдөөһүн. Уһун аһаҕас дорҕооннору, дифтону, хоһуласпыт, сэргэстэспит, 

маарыннаһар бүтэй дорҕооннору, саха тылыгар киирии дорҕооннору таба суруйуу. Сахалыы араастык этиллэр таба суруллуулара тыл төрүт 

сокуоннарыттан тахсарын, норуокка үөрүйэх, үгэс буолбут нуормаларыгар олоҕуралларын өйдөөһүн, харыстабыллаахтык сыһыаннаһыы. 

Киэҥник, элбэхтик туттуллар эбэтэр сахалыы этэргэ табыгастаах киирии тыллары сахатытан суруйуу, тылбаастанар эбэтэр саха тылынан бэриллэр 

кыахтаах нуучча тылларын сахалыы солбугунан биэрии; олохторо нууччалыы суруллар киирии тыллар сыһыарыыларын таба суруйуу. 

Сурук бэлиэтэ. Сурук бэлиэтэ - тыл култууратын сорҕото буоларын, киһи этэр санаатын чуолкайдыырга, суругу - бичиги тупсарарга биллэр 

көстөр туһалааҕын, тиэкис ыһыллыбатын, биир сомоҕо сибээстээх буоларын хааччыйарын өйдөөһүн. Сахалыы этиигэ сурук бэлиэтин арааһын 

сатабыллаахтык туттуу. 

Ситимнээх саҥаны сайыннарыы. 

Туох сыаллаах - соруктаах саҥарарын, суруйарын чуолкай өйдөөн (тиэмэ, сүрүн санаа), өйүгэр - санаатыгар тиийимтиэтик санаатын сааһылаан, 

араас тиэкистэри холкутук саҥарар, суруйар үөрүйэҕи сайыннарыы. Тиэкис сүрүн санаатытыгар олоҕуран, тиэкиһи таба ааттааһын. Тиэкис 

тиибиттэн көрөн (сэһэргээһин, ойуулааһын, тойоннооһун), тиэкис тутулун тутуһуу (киириитэ, сүрүн чааһа, түмүгэ), былаанын оҥоруу (кылгас, 

тэнийбит), кэрчик тиэмэлэргэ бытарытыы. Тыл туттуллар уратытын, дэгэтин учуоттаан, тутуллаах этиилэри, ойуулуур - дьүһүннүүр ньымалары, 

тыл баайын сөпкө туттуу. 
 

 

 

 

 

 

 

 

 



Материально-техническое обеспечение учебного предмета 

 
Наименования объектов и средств материально-технического обеспечения Количе

ство 

Примечания 

Библиотечный фонд (книгопечатная продукция) 

Учебно-методические комплекты по якутскому языку для 1-4 классов 

(программы, учебники, и др.). 

Примерная программа начального общего образования по якутскому языку 

К  

 

1 

Библиотечный фонд комплектуется на основе 

федерального перечня учебников, 

рекомендованных (допущенных) Минобрнауки РФ 

Печатные пособия 

Таблицы к основным разделам грамматического материала, содержащегося в 

программе по якутскому языку. 

Наборы сюжетных (предметных) картинок в соответствии с тематикой, 

определённой в программе по якутскому языку (в том числе и в цифровой 

форме). 

Словари по якутскому языку. 

1 

 

1 

1 

 

1 

 

 

Технические средства обучения 

Классная доска с набором приспособлений для крепления таблиц, картинок. 

Ноутбук. 

Интерактивная доска. 

Мультимедийный проектор. 

1 

1 

1 

1 

 

 

 

 

Экранно-звуковые пособия 

Аудиозаписи в соответствии с программой обучения. 1  

Оборудование класса  

Ученические столы двухместные с комплектом стульев. 

Стол учительский с тумбой. 

Шкафы для хранения учебников, дидактических материалов, пособий и пр. 

К 

 

1 

 

 

 

 



КАЛЕНДАРНО – ТЕМАТИЧЕСКОЕ ПЛАНИРОВАНИЕ ПО ЯЗЫКУ САХА 
 на 2016 - 2017 учебный год 

 

 

Класс - 2 

 

Учитель – Алексеева Мария Михайловна 

 

Количество часов: всего - 100 часов; в неделю - 3 часа; 

 

Планирование составлено на основе рабочей программы по языку саха, составленной учителем начальных классов 

Алексеевой М.М., рассмотренной на заседании МС, протокол № 1 от «29» августа  2016 г., согласованной заместителем 

директора по УВР Спировой Л.Н. «29» августа 2016 г., утвержденной директором школы Григорьевым В.Т. «29» августа 

2016 г.  

 
 (реквизиты утверждения рабочей программы с датой) 

 

 1 четверть 2 четверть 3 четверть 4 четверть 

Всего часов по программе 27 

 

20 30 23 

Дано уроков фактически  

 

   

Не выполнено (указать 

причину) 

 

 

 

 

 

 

 

 

 

 

 

 

 

 

 

 

  



 

№ Уруок темата Үөрэнээччи тугу сатыахтааҕа Дата  

Былаан  Факт  

Киирии уруоктар 

1 Учебнигы кытта билсиһии. Учебник тутулун учуутал көмөтүнэн билэр. Болдьох бэлиэлэри кытта 

билсиһэр. 

Сайыны хайдах атаарбытын туһунан сэһэргиир, атын оҕолор кэпсииллэрин 

болҕойон истэр. 

05.09  

2 Киирии суругунан үлэ. 1 кылааска үөрэтиллибит диктант суруйуутун быраабылаларын таба туһанан, 

саха тылын дорҕооннорун уонна буукубаларын, киирии дорҕооннору уонна 

буукубалары билэн, таба суруйар. 

06.09  

3 Дорҕоон. Буукуба. Тыл. Дорҕоон уонна буукуба өйдөбүллэрин санатыһар. Тыл дорҕоонтон турарын 

турарын өйдүүр. Тыл схематын оҥорор. 

08.09  

4 Этии. Учебник ойуутунан көрөн этиилэри толкуйдуур. Этиигэ тыллары сөпкө 

ситимниир. 

12.09  

5 Этиигэ сурук бэлиэтэ. Этии тутулун санатыһар. Сурук бэлиэтин таба туттар. Этиилэри сөпкө 

интонациялаан ааҕар. 

13.09  

6 Тиэкис. Тиэкис өйдөбүлүн санатыһар. Этиилэр тиэкискэ ситимнэһиилэрин билэр. 

Тиэкис тематын, сүрүн санаатын араарар. 

15.09  

Дорҕоон. 

7-9 Дорҕоон. 

Аһаҕас дорҕоон араастара. 

Дорҕоону таба саҥарыы суолтатын быһаарар. Сахалыы төрүт дорҕоон 

арааһын уратытын холобурдарынан быһаарар. 

 

Тылга уһун, кылгас аһаҕас дорҕоон, дифтонг арааһын, сэргэстэспит, 

хоһуласпыт бүтэй дорҕооннору арааран истэр. 

 

Сахалыы төрүт дорҕооннору чуолкайдык таба саҥарар. Киирии тылы 

сахалыы дорҕоон дьүөрэлэһиитин тутутһан саҥарарга кыһаллар. 

 

Истибитин кэпсииргэ, айан кэпсииргэ, хартыына ис хоһоонун кэпсииргэ 

кыһаллар. 

 

Тылга кылгас, уһун аһаҕас дорҕооннору, дифтонг арааһын, маарыннаһар, 

хоһулаһар, сэргэстэспит бүтэй дорҕооннору таба суруйар. 

 

Төрүт саха дорҕооннорун чуолкайдык сөпкө ааҕарга кыһаллар. 

 

19.09 

20.09 

22.09 

 

10-

12 

Дифтонг араастара. 26.09 

27.09 

29.09 

 

13 Ситимнээх саҥаны сайыннарыы. 

Билиини бэрэбиэркэлээһин. 

03.10  

14 Суругунан үлэ. 04.10  

15 Бүтэй дорҕооннор. 06.10  

16-

18 

Сэргэстэспит бүтэй дорҕооннор. 10.10 

11.10 

13.10 

 

19-

21 

Хоһуласпыт бүтэй дорҕооннор. 17.10 

18.10 

20.10 

 

22 Билиини чиҥэтии. 24.10  



23 Суругунан үлэ. Анал бэлиэлэри туһанан, тыл дорҕооннорун быһаарарга, тылы үөскэтэргэ, 

саҥарарга эрчиллэр. 

 

Киирии аһаҕас, бүтэй дорҕооннору араарар, таба истэн тыллары суруйар. 

 

Төрүт уонна киирии тыллар таба суруллууларын уратытын болҕойор, таба 

суруйарга эрчиллэр 

 

Саха тылын сүһүөхтэрин араастарын билэр, тылы сатаан сүһүөххэ араарар, 

таба суруйар. 

 

Тыл сүһүөхтэрин уонна дорҕооннорун ырытар. 

 

Тылы сүһүөхтээн таба көһөрүү быраабылатын таба туттан тылы көһөрөр. 

25.10  

24 Ситимнээх саҥаны сайыннарыы. 27.10  

25 Хатылааһын. 31.10  

26 1 чиэппэр түмүгүнэн суругунан үлэ. 01.11  

27 Алҕастары көннөрүү. Хатылааһын. 03.11  

28 Киирии дорҕооннор уонна буукубалар. 14.11  

29 Нууччалыыттан киирбит аһаҕас 

дорҕоон буукубалара. 

15.11  

30 Сымнаҕас бүтэй дорҕоон буукубалара. 17.11  

31-

32 

Мэлдьи кытаанах уонна мэлдьи 

сымнаҕас бүтэй дорҕооннор. 

21.11 

22.11 

 

33-

34 

Киирии бүтэй дорҕоон буукубалара. 24.11 

28.11 

 

35 Хатылааһын. 

Ситимнээх саҥаны сайыннарыы. 

29.11  

36 Суругунан үлэ. 01.12  

37 Сүһүөх арааһа. 05.12  

38 Аһаҕас сүһүөх. 06.12  

39 Төттөрү сүһүөх. 08.12  

40 Көнө сүһүөх. 12.12  

41 Сабыылаах сүһүөх. 13.12  

42 Билиини бэрэбиэркэлэнии. 15.12  

43-

45 

Тылы сүһүөххэ араарыы. 19.12 

20.12 

22.12 

 

46 2 чиэппэр түмүгүнэн суругунан үлэ. 26.12  

47 Алҕастары көннөрүү. 

Хатылааһын. 

27.12  

Тыл. 

48 Тыл олоҕо уонна сыһыарыыта. Бэриллибит тыл олоҕо уонна сыһыарыыта диэни дьэҥкэтик араарар. 

 

Тыл олоҕуттан саҥа чаастарынан тылы үөскэтэр араас сыһыарыыны туһанан, 

сахалыы тыл эгэлгэтин үөскэтэр. 

 

Грамматика үөрэҕэр тылы тугунан көрөн наардыылларын билэр. 

 

Предмет аатын, бэлиэтин, тугу гынарын көрдөрөр тыллары этииттэн булан 

12.01  

49-

50 

Нууччалыы суруллар тылга сахалыы 

сыһыарыылар. 

16.01 

17.01 

 

51 Ситимнээх саҥаны сайыннарыы. 

Хартыынанан үлэ. 

19.01  

52-

53 

Тылы хайдах наардыыллар? 23.01 

24.01 

 

54 Предмет аата. 26.01  



55-

56 

Ким? Туох? ыйытыылар. ааттыыр. 

 

Анал аат ханнык буукубаттан сурулларын билэр. 

 

Предмет биир уонна элбэх ахсааннаах буоларын билэр, тыл ситимигэр, 

этиигэ таба туттар. 

 

Предмет өҥүн, дьүһүнүн, майгытын көрдөрөр тыллары өйүттэн булан этэр. 

 

Предмет тугу гынарын көрдөрөр тыллар ахсааннарын, бириэмэлэрин 

араарар. 

 

Ойуунан көрөн сэһэргээһин уонна ойуулааһын тиэкистэри учуутал 

көмөтүнэн айан кэпсиир. 

 

 

30.01 

31.01 

 

57-

59 

Анал уонна уопсай ааттар. 02.02 

06.02 

07.02 

 

60-

61 

Предмет биир уонна элбэх ахсаана. 09.02 

13.02 

 

62 Билиини бэрэбиэркэлээһин. 14.02  

63 Ситимнээх саҥаны сайыннарыы. 16.02  

64 Суругунан үлэ. 20.02  

65-

69 

Предмет бэлиэтэ. 21.02 

27.02 

28.02 

02.03 

06.03 

 

70-

71 

Предмет бэлиэтин көрдөрөр 

маарыннаһар тыллар. 

07.03 

09.03 

 

72-

73 

Предмет бэлиэтин көрдөрөр утарыта 

суолталаах тыллар. 

13.03 

14.03 

 

74 Тыл ситимэ. 16.03  

75 Ситимнээх саҥаны сайыннарыы. 

Ойуулааһын тиэкис. 

20.03  

76 3 чиэппэр түмүгүнэн хонтуруолунай 

суругунан үлэ. 

21.03  

77 Билиини бэрэбиэркэлээһин. 23.03  

78-

80 

Предмет тугу гынара. 03.04 

04.04 

06.04 

 

81-

82 

Хайааһын элбэх ахсаана. 10.04 

11.04 

 

83-

85 

Билигин, урут, хойут буолар 

хайааһыннар 

13.04 

17.04 

18.04 

 

86 Билиини бэрэбиэркэлээһин. 20.04  

87 Ситимнээх саҥаны сайыннарыы. 24.04  

88 Суругунан үлэ. 25.04  

Этии. 

89- Этии өйдөбүлэ. Этии диэн тугун билэр. 02.05  



90  

Этиини тыллары наардаан сатаан таһаарар уонна таба суруйар. 

 

Этии тутаах тылларын туһунан өйдөбүллээх. 

 

Этиигэ хас да тыл биир ыйытыыга хоруйдуур буоллаҕына запятой турарын 

билэр. 

 

Этии бүтүүтэ сурук бэлиэтин таба туттар. 

 

 

04.05 

91-

92 

Этии тутаах тыллара. 08.05 

11.05 

 

93 Этиигэ биир ыйытыыга хоруйдуур 

тыллар. 

15.05  

94-

95 

Этии бүтүүтэ сурук бэлиэтэ. 16.05 

18.05 

 

96 

97 

Түмүктүүр эрчиллиилэр. 22.05 

23.05 

 

98 Сылы түмүктүүр хонтуруолунай 

суругунан үлэ. 

25.05  

99-

100 

Түмүктүүр хатылааһын. 29.05 

30.05 

 

 


